
Gaupe: Instruks for overvaking 
Nasjonalt overvakingsprogram for rovvilt (www.rovdata.no) 
Versjon november 2023 (Omsetjing av Lodjur: Instruktion för inventering, versjon 2.04 februar 
2024. Avsnitt gjeldande berre for Sverige er ikkje inkludert i omsetjinga) 

Denne instruksen gjeld for personar tilknytt Statens Naturoppsyn (SNO) i Noreg 
og Länsstyrelserna i Sverige (LST) og anna registreringspersonell med ansvar for 
å kontrollere og kvalitetssikre observasjonar som ligg til grunn for overvakinga av 
store rovdyr, og å registrere desse i Rovbase. 

- Overvakinga gjeld familiegrupper av gaupe. 
- Observasjonar som ikkje oppfyller kriteria i instruksen kan i særlege tilfelle 

godkjennast etter nasjonal kvalitetssikring. 

Tidsfristar og ansvar 
- Registreringsperiode for familiegrupper: 1. oktober–28.(29.) februar. 
- Registreringsperiode for daude og ivaretekne gaupeungar: 1. oktober–31. 

mars. 
- Data i Rovbase skal vere kontrollert og kvalitetssikra av regionalt ansvarleg i 

SNO/overvakingsansvarleg på LST: seinast 15. mars. 
- Foto frå publikum leverast fortløpande til regionalt ansvarleg i SNO eller LST: 

seinast 1. april. 
- Gruppering av daude gaupeungar og bilete av familiegrupper. Gaupeungar 

skal vere aldersbestemt av SVA eller NINA: seinast 15. april. 

Definisjonar 
Aktivitetsdato: Frå den første til siste datoen då dyra har vore på staden, ut frå 
vurderinga til feltpersonellet. 

Familiegruppe: Gaupehoe med årsunge/ungar. 

Samanhengande sporing: Sporing av familiegruppe der sporløypa er fulgt på 
ein slik måte at spor som delar seg vert oppdaga, og risikoen for å gå glipp av 
inn- og utspor minimerast. Enkelte avbrot kan aksepterast. 

Kriterium for å vurdere familiegruppe gaupe 

Dokumentert familiegruppe 
Sporloggar og fotodokumentasjon av oppfylte kriterium skal leggjast ved i 
Rovbase. 

Alternativ 1 – Sporobservasjonar 
a) Sporobservasjon av to eller fleire gauper som går saman. 
b) Minst eitt av følgjande 3 punkt skal vere oppfylt 

- Tre eller fleire gauper har gått saman i minst 1 km. 
- To gauper har gått saman i minst 3 km. 
- To eller fleire gauper har gått saman i minst 1 km, og viser spor av hopp 

og leik. 
c) Spora skal gå i same retning, og vere avsett til same tid. 
d) Enkelte avbrot kan aksepterast, og sporinga reknast framleis som 

samanhengande, dersom: 
- Ved krav til 1 km sporing aksepterast enkeltavbrot inntil 100 m, men den 

spora strekninga (kontakt med sporløypa) skal vere minst 1 km. 
- Ved krav til 3 km sporing aksepterast enkeltavbrot inntil 500 m, men den 

spora strekninga (kontakt med sporløypa) skal vere minst 3 km. 
- Døme: ved 1 avbrot på 100 m skal den totale strekninga vere minst 1,1 

km, ved 2 avbrot på 100 m skal den totale strekninga vere minst 1,2 km 
osb. 

e) Ved sporing skal følgjande punkt vere oppfylt: 
- GPS-logg over den utførte sporinga med tilhøyrande observasjonar skal 

registrerast i Rovbase. 
- Foto som syner artsspesifikke karakteristika skal registrerast i Rovbase. 
- Oversiktsfoto eller film som syner tal på sporløyper. 
- Alle foto skal innehalde informasjon om plass, dato og feltpersonell, i 

tillegg til ein referanse av kjent storleik (t.d. tommestokk) for å vise 
storleik på spor og steglengde. 

Alternativ 2 – Foto og film 
a) Foto eller film syner to eller fleire gauper saman med tydeleg skilnad i storleik. 

I ein fotoserie eller film skal det ikkje gå meir enn ti minutt mellom når 
gaupene passerer. 

eller 

b) Foto eller film syner ein eller fleire gaupeungar med ein typisk kort og rund 
kropp, eller tydeleg leikoppførsel. 

c) Om foto kjem frå publikum skal følgjande punkt vere oppfylt: 
- Originalfoto eller film eksisterer. 
- Staden foto/filmen er teke skal kontrollerast i felt av feltpersonell, og dei 

skal ved kontrollen kjenne att staden frå biletet. 
- Datoinnstillingar på kamera skal kontrollerast av feltpersonell. 
- Kopi av foto eller film utleverast til SNO eller LST seinast 1. april. 

Alternativ 3 – Daud eller ivareteke unge 
Daude årsungar skal vere aldersbestemte av Statens veterinärmedicinska anstalt 
(SVA) eller Norsk Institutt for Naturforskning (NINA). 

Alternativ 4 – Synsobservasjon 
a) Feltpersonell gjer ein synsobservasjon av gaupehoe med unge/ungar, eller av 

ein eller fleire ungar. 
b) Foto av gaupene eller sporløype registrerast i Rovbase. 

Anteke sikker familiegruppe 

Alternativ 1 – Sporobservasjon 
I unntakstilfelle der det er særlege grunnar til at GPS-logg eller bilete manglar, og 
under føresetnad at dei andre kriteria er oppfylt, kan Rovdata eller 
overvakingsansvarleg på länsstyrelsen godkjenne observasjonen som «Anteke 
sikker». 

Alternativ 2 – Synsobservasjon 
Feltpersonell gjer ein synsobservasjon av gaupehoe med unge/ungar, eller av ein 
eller fleire ungar. Observasjonen manglar fotodokumentasjon av dyr eller spor. 

Usikker familiegruppe 
Observasjon av familiegruppe av gaupe som ikkje oppfyller kriteria for 
Dokumentert eller Anteke sikker, eller som grunna manglar i dokumentasjon eller 
feltkontroll er vanskeleg å tolke. 

Feilmelding 
Innmeldt observasjon av familiegruppe av gaupe som syner seg å vere feil art 
eller enkeltdyr skal registrerast som Feilmelding. Resultatet av feltkontrollen skal 
registrerast i kommentarfeltet i Rovbase. Om feltkontrollen syner at 
observasjonen er av anna rovdyrart (bjørn, jerv eller ulv) eller enkeltdyr gaupe, 
skal observasjonen i tillegg registrerast som ein ny observasjon i Rovbase. 

Kan ikkje vurderast 
Observasjonar som ikkje er kontrollert i felt skal registrerast som Kan ikkje 
vurderast i Rovbase. LST/SNO skal grunngje kvifor observasjonen ikkje er 
kontrollert i kommentarfeltet. 

Kriterium for å vurdere tal på familiegrupper av gaupe 
Alle kvalitetssikra observasjonar av familiegruppe gaupe (Dokumentert eller 
Anteke sikker) skal grupperast eller særskiljast for å vurdere tal på ulike 
familiegrupper. Observasjonane grupperast hovudsakeleg ved å nytte 
avstandskriterium (AK), men det er òg mogleg å særskilje observasjonar i felt. 
Ein av følgjande metodar skal nyttast: 

Avstandskriterium (AK) 
- Tida mellom to observasjonar skal svare til første og siste aktivitetsdato for 

observasjonane. Den lengste avstanden mellom observasjonane skal nyttast 
som avstand. Målingane skal gå ut frå sporloggen som er lagt ved 
observasjonen i Rovbase. 

- To eller fleire observasjonar som ligg innanfor ein gitt avstand i tid og rom, 
gitt av avstandskriteria i tabell 1, skal grupperast til same familiegruppe med 
mindre det finst dokumentasjon på at det er ulike familiegrupper. 

- Observasjonar som er lengre frå kvarandre enn ein gitt avstand i tid og rom, 
gitt av avstandskriteria i tabell 1, skal skiljast som ulike familiegrupper med 
mindre det finst dokumentasjon på at det er same familiegruppe. 

- Observasjonar av årsungar i mars skal grupperast til /skiljast frå tidlegare 
observasjonar med avstandskriteria i tabell 1. 

Tabell 1: Avstandskriterium. 

Døgn Høg 
byttedyrtettleik 

Låg 
byttedyrtettleik 

Sørleg 
reinsdyrområde 

Nordleg 
reinsdyrområde 

1 8 14 13 15 
2 12 20 18 22 
3 15 25 21 27 
4 16 28 24 31 
5 18 32 25 34 
6 19 33 27 36 
7 20 34 28 38 
8 20 35 29 39 
9 21 36 30 41 
10 21 39 30 42 
>10 22 40 32 44 
 

Særskiljing i felt 
- Ulike familiegrupper kan skiljast gjennom at det gjennomførast ei samtidig 

ringing i felt. Familiegruppene skal først ringast med innspor av familiegruppe 
inn i ringen, og ein av dei påfølgjande dagane skal alle ringane vere kontrollert 
og ha utspor frå ringen. Alle ringar skal vere tette, utan avbrot. 

- Ulike familiegrupper kan skiljast gjennom baksporing til siste snøfall 
(sporstempel er dekt av snø), samt ytterlegare 200 m med snø i spora. 

- Baksporing til siste snøfall og ringing skal utførast på fersk snø (1–3 døgn 
gamal) som ikkje har vore forstyrra sidan sist snøfall. 

- Ei særskiljing er ikkje fullført før alle aktuelle familiegrupper er bakspora til 
siste snøfall eller ringa etter kriteria. 

- GPS-logg over utførte sporingar og ringar skal leggjast ved i Rovbase. Inn- og 
utspor frå gruppene i ringane og stad der sporstempel er dekt av snø skal vere 
markert i sporloggen. 

- Ved baksporing til siste snøfall skal foto som syner tydeleg skilnad på når 
spora er ferske utan snø og når dei er dekt av snø leggjast ved. 

Foto 
- Om foto finst på familiegrupper på same stad ved ulike tidspunkt og det er 

tydelege kjenneteikn for å identifisere individa kan desse skiljast som ulike 
familiegrupper. Slike kjenneteikn kan t.d. vere GPS-halsband eller tydelege 
skilnadar i flekkmønster. 

- I desse tilfella skal foto som tydeleg syner kva kjenneteikn som er nytta 
samanstillast i eit dokument som leggjast ved i Rovbase. 

DNA-analysar 
Prøvene skal samlast frå sporløyper der observasjonane av familiegruppene 
oppfyller kriteria for godkjent familiegruppe. 

- Om DNA kjem frå same hoe grupperast observasjonane til same 
familiegruppe. 

- Om DNA kjem frå ulike hoer som ikkje er halvsøsken eller nærare slekt skal 
observasjonane skiljast som ulike familiegrupper. 

- Om DNA kjem frå ulike individ som er i slekt er det ikkje mogleg å slå fast om 
det er ei eller fleire familiegrupper. 

Fordeling av ei familiegruppe over administrative grenser 
- I dei tilfella det er observasjonar som høyrer til same familiegruppe på fleire 

sider av ei administrativ grense fordelast familiegruppa til kvart av områda. 
- I dei tilfella midtpunktet til ei familiegruppe ligg nær ei administrativ grense, 

men alle observasjonar som høyrer til familiegruppa ligg på same side av 
grensa, leggjast det ein buffer rundt midtpunktet. Arealet til sirkelen skal vere 
tilsvarande gjennomsnittleg storleik for eit heimeområde for gaupehoer ut frå 
byttedyrkategori (tabell 2). Familiegruppa delast mellom alle områder som 
har minst 25 % av sirkelens areal. 

Riksgrensa er overordna andre administrative grenser. Ei familiegruppe som ligg 
over riksgrensa mellom Noreg og Sverige delast først med halvparten til kvart 
land, før eventuell vidare fordeling mellom områder innan landet. 

Tabell 2: Gjennomsnittleg heimeområdestorleik for gaupehoer i ulike områder, og radius 
frå gruppa sitt midtpunkt. 

Område Heimeområde (km2) Radius (km) 
Høg byttedyrtettleik 353 11 
Låg byttedyrtettleik 817 16 
Sørleg reinsdyrområde 515 13 
Nordleg reinsdyrområde 865 17 

